
Dyggðirnar

18. tími

Tilgangur: Að fræðast um dyggðirnar, Guðlegu dyggðirnar eru tr´von
og kærleikur.
Við reynum að öðlast góða eiginleika og sigrast á löstum okkar.

Við biðjum Guð að hjálpa okkur við það.

Hugmynd af kennslustund: Við lesum sjálf: Við lesum í Jóhannesarguðspjalli,

6. kafla, vers 60 til 71.

https://biblian.is/biblian/johannesargudspjall-6-kafli/

Útskýrum dyggðirnar, hvað þær tákna og hvernig við getum nýtt þær í lifanda lífi.

https://biblian.is/biblian/johannesargudspjall-6-kafli/


Dyggðirnar

Allir menn hafa einhverja góða eiginleika og öll höfum við tileinkað okkur
einhverjar slæmar venjur. Góðu eiginleikana köllum við dyggðir og þá slæmu
köllum við lesti. Góðu eiginleikarnir hjálpa okkur að lifa kristilegu lífi. En líka eru til
dyggðir sem vænta má af kristnum mönnum. Þær köllum við kristilegar dyggðir.
Sérhver sá sem reynir að öðlast kristilegar dyggðir lifir í samræmi við kenningar
Krists.
Kristilegar dyggðir eru eiginleikar sem hjálpa okkur að lifa í samræmi við
kenningar Krists.
Við munum að til eru ýmis boðorð. Einnig eru til ýmsar dyggðir. Og til eru guðlegar
dyggðir.
Guðlegar dyggðir hjálpa okkur að umgangast Guð á réttan hátt.
Einnig eru til siðrænar dyggðir.
Siðrænar dyggðir hjálpa okkur að umgangast fólk á réttan hátt.
Til eru þrjár guðlegar dyggðir. Þær fjalla um samband Guðs og manna. Þú skilur
það undir eins þegar þú heyrir hverjar þær eru.
Guðlegu dyggðirnar eru trú, von og kærleikur.
Við trúum á Guð, við treystum Guði og við elskum Guð.
Trúin er mikilvæg guðleg dyggð.
Dyggð trúarinnar er Guðs gjöf, en með henni trúum við á Guð og líka öllu því
sem Jesús kenndi okkur um Guð.
Án þessarar dyggðar gætum við ekki treyst Guði og gætum ekki heldur elskað
hann raunverulega.
Dyggð vonarinnar er einnig mikilvæg vegna þess að með henni erum við ætíð full
trúnaðartrausts, líka á erfiðleikatímum. Við vonum nefnilega að Guð muni sjá fyrir
öllum. En fyrst og fremst vonum við að við komumst til himna.
Dyggð vonarinnar er Guðs gjöf, en með henni treystum við Guði fullkomlega.
Mikilvægasta guðlega dyggðin er kærleikurinn. Með kærleikanum tengjumst við
Guði. Við tilheyrum Guði og viljum líka gjarnan vera hjá Guði. Með kærleikanum til
Guðs viljum við líka elska alla menn.
Dyggð kærleikans er Guðs gjöf, og með honum elskum við Guð ofar öllu og alla
menn eins og sjálf okkur.
Til eru margar siðrænar dyggðir. Þær mikilvægustu eru kallaðar höfuðdyggðir.
Höfuðdyggðirnar eru varúð, réttlæti, styrkur og hófsemi.



Hvað eru kristilegar dyggðir?
Kristilegar dyggðir eru eiginleikar sem hjálpa okkur að lifa í samræmi við
kenningar Krists.

Hvað eru guðlegar dyggðir?
Guðlegar dyggðir hjálpa okkur að umgangast Guð á réttan hátt.

Hvað eru siðrænar dyggðir?
Siðrænar dyggðir hjálpa okkur að umgangast fólk á réttan hátt.

Hverjar eru guðlegu dyggðirnar?
Guðlegu dyggðirnar eru trú, von og kærleikur.

Hvað er dyggð trúarinnar?
Dyggð trúarinnar er Guðs gjöf, en með henni trúum við á Guð og líka öllu því
sem Jesús kenndi okkur um Guð.

Hvað er dyggð vonarinnar?
Dyggð vonarinnar er Guðs gjöf, en með henni treystum við Guði fullkomlega.

Hvað er dyggð kærleikans?
Dyggð kærleikans er Guðs gjöf, og með honum elskum við Guð ofar öllu og alla
menn eins og sjálf okkur.



Hverjar eru höfuðdyggðirnar?
Höfuðdyggðirnar eru varúð, réttlæti, styrkur og hófsemi.


